
İ İ İ İ İ Ü İ İ Ç kıta üzerinde yayılmış, geniş Osmanlı ül-
İ*|İİİİ kelerinin idaresi, merkez İstanbul'dan güç­

lü bir bürokratik sistemle sağlanırdı. Devlet I •"• ——^.«i .^1. »_yt.vnsi. 
işleri önceleri Topkapı Sarayındaki Divân-ı Hü-
mâyûn'da yürütülürdü. Divân-ı Hümâyûn, Osmanlı 
devletinin kabinesi mahiyetindeydi. XVIII. yüzyılın 
ortalarından itibaren, Bâbıâlî veya Paşakapısı önem 
kazanınca, orada bü^ük imparatorluğun idarî işlem­
leri titizlikle yönetilirdi. Osmanlı bürokrasisinde 
mazbûtiyet, ciddiyet, eski teamül, usûl ve nizamla­
ra kesin riâyet, hukuka saygı, şerî 'ate bağlılık, is­
tihdam edilen memurların devlet ve dinine bağlı, 
dürüst, sır saklayan ve namuslu kimseler olmaları­
na dikkat gibi özellikler ciddiyetle takip edilirdi. 

Divân-ı Hümâyûn'da devletin önemli siyasî, 
idarî, askerî, şer l ve malî işleri görüşülür, şikâyet 
ve davalara bakılır ve sonuçlandırılırdı. Divân-ı Hü-
mâyûn'un. Divân, Rüûs, Tahvil adlarıyla anılan ka­
lemleri vardı. Divân Kalemi, Divân-ı Hümâyûn'da 
görüşülen ve bir karara bağlanan konunun evrakı­
nı, gereken yerlere gönderir. Divân sicillerini tu­
tardı. Devletin en mahrem yazışmaları buradan 
yapılırdı. Âmirine "Beglikçi" denirdi. Bir adı da, 
Beglikçi veya Beglik Kalemi idi. Beglikçi, Reisül-
küttâb'dan sonra Divân-ı Hümâyûn kalemlerinin 
cn büyük âmiriydi. Onun yardımcısı "Beglikçi Ke-
sedan" idi. "Kanuncu", "llâmcı", "Mümeyyiz" daha 
sonra gelen görevlilerdi. Kanuncu, mevcud devlet 
kanun ve nizamlarının koruyucusuydu. llâmcı, muk-
teza tezkerelerini yazardı. Mümeyyiz, kâtiplerin 
yazdıklan yazıları düzeltirdi. "Serdefterci", mevcut 
defterleri muhafaza ederdi. İstenen defteri getiren 
"Defterci" denen yardımcısı vardı. Mühim ve gizli 
fennan ve emirlerin yazılması, kayıtlarının tutul­
ması işine "Mühimmenüvis" bakardı. Bunlar bilgili, 
dirayetli, ketum, sır saklayan, namuslu, tecrübeli 
görevlilerden seçilirdi. Bütün gizli yazışmalar bun­
ların elinden çıkardı. Daha mahrem şeyleri ise, 
bizzat Beglikçi yazardı. Bütün devlet sırları bu ka­

lemde olduğundan, Beglikçi Kaleminde çalışan 
kâtipler, çok titiz ve dikkatli seçilirdi. Çoğu kez, 
burada çalışan kâtiplerin çocukları veya paşa ve 
beyzâdeler küçük yaşta kaleme alınarak eğitilirdi. 
Divân-ı Hümâyûn veya Beglikçi kaleminde, fer­
man ve beratlar yazılırdı. Yabancı devletlere ve 
azınlıklara ait konuların hukuka ve anlaşmalara 
uygunluk durumları bu kalemde araştırılırdı. Her 
türlü andlaşmalar, kanun, nizam ve talimatna­
meler burada saklanırdı. Bu bakımdan, "Mukteza 
kayıtlan", yani Divân-ı Hümâyûn'dan çıkacak bir 
kararın, devlet kanunlarına ve ahid-nâmelere gö­
re, nasıl dolması gerektiği hususunda görüşü bildi­
ren kayıtlar bu kalemde tutulurdu.^ 

III. Sel im' in Bâbıâl î Kalemler indeki 
Islahâtı 

XV111. yüzyılın son yıllarında yenilikçi Osmanlı 
Padişahı I I I . Selim, bir dizi reformlar gerçekleştir­
di. 1797 yılında, Bâbıâlî kalemlerinde bazı aksaWik-
1ar ve gevşeklikler hüküm sürdüğünü, özellikle dev-
let sırlarının korunmasında, eski Bâbıâlî gelenekleri­
ne riayet edilmediğini öğrenerek, gereken önlemle­
rin alınmaa hususunda Sadrazam İzzet Mehmed 
Paşa'yı uyardı. 111. Selim şöyle demekteydi: 

"Ketm ve i/ı/d-yı esrdr-ı Deulet-i aliyye\^e 
ihtimâm ve dikkat ecveb ve elzem ve bir 
vakitden berû bazı esbâba binâen serdir 
tahrîrine mahsûs aklâmın şirâze-i nizâm 

I.H.Uzunçarşılı, O s m a n l ı Devletinin Merkez ve Bah­
riye T c ş k U a h , Ankara 1948, bk. indeks: Midhat Ser-
toglu, Resimli O s m a n l ı Tarihi Ansiklopedisi, İstan­
bul 1958, s. 40-41; M.Z. Pakalın, O s m a n h Tar ih 
Deyimleri ve Terimleri S ö z l ü ğ ü , İstanbul 1971, I, 
S.221; Prof.Dr.Yusuf Halaçoglu, X1V-XV1I. Y ü z y ü -
larda O s m a n l ı l a r d a Devlet Teşk i lâ t ı ve Sosyal 
Yapı , Ankara 1991, s.20; Atillâ Çetin, "Osmanlı Dev­
letinin sırlarını koruyan daire: Diuân-ı Hümâyûn Kalemi 
ve önemi", Türk D ü n y a s ı Tar ih Dergisi, nr. 67 
(Temmuz 1992), s.18-23. 

ve intizâmları muhtel olmağla.. mücedde-
den taht-ı râbıta ve nizâma idhalleri 
ehemm olduğundan.." 

Gurre-i Şa^bân 1211/30 Ocak 1797 tarihli, 
m. Şelim'in bu emri üzerine, Sadrazam; Mektup­
ça, Âmedçi ve Beglikçi Efendileri yanma çağıra­
rak, her kalemin hülefâ ve kâtiplerinin durumunu, 
istihdam şekillerini, kalemin rabıta ve nizamının 
tekrar tesisi hususunda görüşlerini birer takrirle 
kendisine bildirmelerini istemiştir. Kalemlerin ye­
niden nizam altına alınmaları için bir nizâmnâme 
hazırlanmış ve Padişahın tasdikinden geçerek bir 
hatt-ı hümâyûn şekline konulmuştur. Bu emir ka­
lem defterlerine kayd olunarak, bundan sonra 
esas ittihaz olunması sağlanmıştır. Hatt-ı hümâyû­
nun kayıt tarihi, gurre-i Şabân 12irdir .^ Nizâm­
nâme şartlanna aykın hareket edilmiyecekti. Aykı­
rı hareket edenler cezalandmlacaktı. Böylece, III. 
Selim bu hatt-ı hümâyûnu ile Bâbıâlî kalemlerin 
görev ve işleyişlerini bir disiplin altına aldırmış ve 
önemli bir bürokratik ıslahatı gerçekleştirmiş oldu. 
Bu ıslahatın gerçekleşmesinde devrin sadrazamı 
izzet Mehmed Paşanın gayretleri vuku buldu. 

Aşağıda tam metnini yayınlayacağımız bu 
hatt-ı hümâyûnda birçok önemli konular bulun­
maktadır. Belgemiz, Divân-ı Hümâyûn, Ruûs ve 
Tahvil (Kise) Kalemlerinin eskiden beri süregelen 
görevleri, yazışma usulleri, normal işleyen bürok­
ratik teâmül, zamanla zaafa uğrayan yönler, ka­
lemlerde çalışan personel ve nitelikleri, zaman 
içinde bozulan ve aksayan yönler ve 1797 yılında­
ki durum hususlarında önemli veriler sunmaktadır. 
Personelin çalışma mekânı ve adedi açık rakam­
larla belirtilmektedir. Zaman zaman geçmişe atıf 
yapıldığından, Bâbıâlî kalemlerinin daha önceki 
yüzyıllarda çalışmaları hakkında bazı ipuçları elde 
etmek mümkün olmaktadır. Kalemlerde çalıştırı­
lan personelin nasıl alındığı, eğitildiği, sosyal sevi­
yeleri, özellikleri, değerleri açıkça bildirilmektedir. 
Sağlam ve güzel işleyen bir bürokratik sistemin 
hangi nedenlerle zaafa uğradığı ortaya konmakta­
dır. Aksaklıklan düzeltmek için alınacak önlemler 
kesin çizgilerle gösterilmiştir. Bu ferman sayesin­
de, 1797 yılında, Bâbıâlî'nin en önemli kalemi 
Divân-ı Hümâyûn'un ve diğerlerinin durumunu ay­
rıntılarıyla anlamak kolaylaşmaktadır. Divân-ı 
Hümâyûn Kaleminin görevleri ve işleyişi pek açık 
şekilde belirtilmiştir. Diğer iki kalem hakkında da 
oldukça önemli bilgiler verilmiştir. Bu belge saye­
sinde ve bize sunduğu bilgiler ışığında, Divân-ı 
Hümâyûn Kaleminin, Osmanlı merkez bürokrasi­
nin çok mühim işlerini gören ve seçkin bürokratla­
rın çalıştırıldığı. Devlet sırlarının titizlikle korundu­
ğu ve yazışmalarının yapıldığı bir daire oduğunu 
kesinlikle söyleyebiliriz. 

Bu önemli belgeyi tam metin halinde sunuyoruz. 

"sûret-i hatt-ı hümâyûn 
Benim Vezirim 

Takrir mucibince tanzim eı/liyesin taraf 

ve ta'alluk-imürâ'ât olunmayub erbâb-ı is-
ti'dâd terbii/e olunarakadam erişdürülsün 

sûret-i takrîr-i âlî 

Şevketlû kerametlû mehâbetlû kudretlû veliyy-
i ni' metim efendim Pâdişâhım 

Divân-ı hümâyûn kaleminde esrâra dâir tahrîr 
olunan evâmir-i şerîfe ketm olunmadığı beyâniyle 
serâir-i Devlet-i aliyyelerinin aklâmda ketmine 
ihtimam ve dikkat olunması tenbihâtını şâmil bun­
dan akdemce hutût-ı hümâyûn-ı şevket-makrûn-ı 
şâhâneleri şeref-bahş-ı sahife-sudûr olup fî nefsi'l-
emr ketm ve ihfâ-yı esrâr-ı DevIet-i 'aliyyeye 
ihtimâm ve dikkat ecveb ve elzem ve bir vakitden 
berû ba'zı esbâba binâen serâir tahrîrine mahsûs 
aklâmm şirâze-i nizâm ve intizâmları muhtel ol­
mağla o misillü aklâm ketebe ve hülefâsınm hoca­
ları makâmında olan zâbitleri marifetiyle müced-
deden taht-ı rabıta ve nizâma idhalleri ehemm ol­
duğundan mektûbî-i çâkerî ve beğlikçi ve âmedî 
efendiler mahsûsen nezd-i çâkerâneme celb ve 
herbiri taht-ı idârelerinde olan kalemin hülefâ ve 
ketebesini tenkîh ve sûret-i istihdâm ve keyfiyet-i 
râbıta ve nizâmlarını mülâhaza ve iktizâ-yı 
nizâmını takrîrleriyle tafsîlen ihbar ve inhâ eyleme­
leri 'alâ-vechi't-te'kîd çâkerânemden kendülerine 
tenbih olunmuş olduğundan mümâileyhim kulları 
zîr-i idârelerinde olan aklâmın bi'l-mülâhaza hülefâ 
ve ketebesinin şurût-ı kaviyye ile nizâmat-ı 
lâzimelerini muhtevî başka başka takrirler takdîm 
etmeleriyle manzûr-ı şâhâneleri buyurulmak içün 
takârîr-i mezkûre ma'rûz-ı huzûr-ı Pâdişâhâneleri 
kılındı. Takârîr-i sâlifetü'z-zikrde münderic şerait 
ve revâbıt ve zevâbıt ile aklâm-ı selâse-i mezkûre-
nin müceddeden taht-ı nizâma idhâlleri muvâfık-ı 
irâde-i kerâmet ifâde-i şâhâneleri buyurulduğu 
sûretde nizâmât-ı mezkûreyi hâvî lâzımü's-sudûr 
fermanlar ısdâr ve mazmûnları ilâ-mâşâallahu 
te'âlâ düstûrü'l-'amel tutularak bir vakitde hilafı ha­
reket vukû'a gelmemesiyçün kalemlere kayd ve 
'ale'd-devâm verâsı taharrî olunarak şerâit-i 
nizâmât-ı merkûmeye ri'âyet ve mugâyiri harekete 
cür'et ve ba'dezîn hülefâ ve ketebeden ifşâ-yı sırra 
cesaret edenlerin lede't-tahkîk icrâ-yı te'diblerine 
müsâra'at olunacağı ma'lûm-ı hümâyûnları buyu-
ruldukda her hâlde fermân şevketlû kerâmetlû 
mehâbetlû kudretlû veliyy-i ni'metim efendim 
Pâdişâhım hazretlerinindir 

Kayd-ı târih fî gurre-i Ş(abân) sene 1211(1797). 

(Üstte yatık yazı): Beğlikçi-i divân-ı hümâyûn 
efendi 

Divân-ı hümâyûn kaleminin nizâmına dâir ka­
leme alman işbu lâyiha takririmizle Rikâb-ı hazret-i 
cihândârîye arz olundukda 'mucibince nizâm ve-
rilüb taraf ve ta'alluk-ı mürâ'ât olunmaı^ub 
erbâb-ı isti'dâd terbiye olunarak adam erişdi-

2. Başbakanlık Osmanlı Arşivi Rehberi, Ankara 1992, 
S.305. Bu Rehberdeki "30 Ocak 1792 (1 Şubat 1211)"? 
tarihi yanlış olup, doğrusu 30 Ocak 1797/1 Şa'bân 
12irdir. 

rüisün mazmûnunda takririmiz bâlâsına mübarek 
hatt-ı hümâyûn-ı şevket makrûn sâdır olub tarafın­
da mühimme-nüvis ketebe içün başkaca mahal 
tahsis olunacak olmagla işbu lâyiha mazmunu bi-
'ibâretiha ilâ-maşâllahu te'âlâ düstûrü'l-'amel tutula­
rak şeraiti icra olunmak içün kaleme ba'de'l-kayd 
lâyihayı odanızda hıfz ve mucibince 'amel ve hare­
ket ve mühimme-nüvis ketebe vesâire lâzım gelen 
vcsâyâyı tefhim ve tenbîh ve şâir müteferri'ât-ı 
nizâmdan olan mevâddın iktizâsına göre râbıtaia-
rını istihsâle müsâraa t ve hilâfını tecvizden mü-
bâ'adet eyliyesiz deyü fî gurre-i (Ş(a'bân) sene 
1211. 

Divân-ı hümâyûn kalemi öteden berû Saita-
nat-ı seniyyenin mahzen-i esrârı kadîm bir kalem 
olub Devlet-i 'aliyye-i dâimü'l-karârın ibtidâ Avrupa 
devletleriyle müsâlahası mün'akid olduğu târih­
lerden ilâ-yevminâ-hâza derdest olan atik ve cedid 
'ahid-nâmelerin cümlesi kalem-i merkumda mah­
fuz ve Dersa'âdetde mukim düvel-i nasârâ elçileri­
nin küll-i yevm vukû'yâfte olan devletleri mesâlihi 
ve umûr-ı ticâret ve mevâdd-ı sâirelerinin ber-
muktczâ-yı "uhûd ve şurût rü'yct ve temşiyetiyçün 
iktizâ eden berevât ve evâmir-i şerifenin tahrîri da­
hi kelam-i merkuma merbut ve rü'yet-i umûr-ı 
müstemenân beher-hâl elçilerin ma'iyetlerinde 
istihdâm edegeldikleri tercümânân bir tarafdan ka­
lem odasına lâ-yenkatı 'âmed-şüdlerine mütevakkıf 
olduğu ve bundan başka Memâlik-i şâhânede vâki' 
eyâlât ve elviye mutasarrıfları ve kıla'-i hâkâniye 
muhafızları vüzerâ-yı 'izâm ve mirmirân-ı kiram 
vesâirlerin sefer ve hazarda 'azl ve nasb ve tebdil­
leri vukû'unda muktezâ-yı vak ü hâle göre kendü-
lere tenbîh ve ifâdesi lâzım gelen tedâbir-i harbiy-
ye ve umûr-ı mülkiyye vesâir icrâsı matlûb olan 
husûsât-ı mühimmenin ve Memâlik-i Anadolu ve 
Rumelide vukû' bulan de'âvi-i şer'iyye ve mevâdd-ı 
l«nûniyye ve umûr-ı irâdiyenin rü'yet ve tesviyele­
ri zımnında lâzımü's-sudûr olan evâmir-i 'aliyyenin 
cümlesi di\rân-ı hümâyûn kaleminde tahrir oluna-
geldiği muhtâc-ı kayd ve beyân olmayub kaldı ki 
umûr-ı mühimmenin serâire dâir olanları ile şâir 
iktizâ eden evâmir-i 'aliyye ve tahrîrâtın tanzimi 
Makâm-ı riyâsetden Beglikçi-i divân-ı hümâyûn 
bulunanlara lede'l-ihâle anlar dahi gündüzlerde 
beğlikçi odasında ve gicelerde kendü hânelerinde 
kaleme alub yazılacak evâmirin müsveddesi makâ-
mında olan kalem buyruldusunu ibtidâ Reisülküt-
tâb bulunan zevât-ı kirâma irâ'et ve ol-vechle 
tahriri istis\âb olunduğu sûretde kalem buyruldula-
rının bâlâlarına pençe olunub Makâm-ı sadâret i 
'uzmâya dahi takdîm ile sahh-ı 'âlî keşide buyurul-
dukdan sonra yazılacak evâmir-i şerîfeden setr ve 
ihfâsı begâyet lâzım olan evâmir ve mehâm-ı 
sâireyi mahfiyyen ve mestûren beglikçiler bi'n-nefs 
tahrîr etmek ve ba'zen dahi pek umûr-ı mektûme 
ve mu'azzamadan olmadığına mebnî emin ve 
mu'temed ketebeye tahrir etdirmekde be's olma­
yan maddelerin derecesine ve iktizâsına göre nıü-
himmenüvis ketebenin ziyâde kctûm ve ehl-i 'ırz 

ve mahfûzü'l-lisân ve kâffe-i etvân bi't-tecrübe 
nümâyân olanlarından bir iki neferini kalemden 
Beglikçilere mahsûs olan odaya götürüb anda tah­
rîr etdirmek öteden berû de'b-i kadîm ve mâ'adâ 
serâire dâir olmayan evâmir ve tahrîrât şâir kalem 
odasına gönderilüb kisedârlar ma'rifet ve nezâret-
leriyle yazdırılmak tavr-ı müstedîm idügi ma'lûm 
olan hâlatdandır Hâl böyle iken kalemde ba'zen 
cemiyyet ile onar onbeşer ve yirmişer ve iktizâsına 
göre dahi daha ziyâde ve noksan defaten tahriri 
lâzım gelen evâmir-i şerîfenin beherhâl cümlesi 
birden tahrîr olunmadıkça seri'ân hitâmı mümkün 
olamıyacagına binâen ketebenin izinden müsta'id 
ve mütefennin bir neferi fermân müsveddesinin 
tasarruf olunacak mahallerine ve suretlerine bakub 
her bir fermâna yazılacak tenbihâtı derk ve istih­
zar ederek müsveddeyi kırâ'at ve yirmi otuz neferi 
dahi defaten evâmirini tahrîre müsâra'at edegel-
meieriyle bu makûlenin dahi kat'â hârice tecâvüz 
etmemesine egerçi ikdam ve dikkat derkârdır An­
cak düvel-i nâsâra tercümânlarının ve mâ'adâ ka-
pu çukadarları ve erbâb-ı mesâlihin yedlerinde 
olan 'arz ve 'arzuhâl ve takrirler vesâir kalemden 
rü'yete müteferri' evrâk ve tahrîrât ile kuyûd ve 
şurût derkenarı ve maslahatlarına dâir evâmir-i 
şerîfe tahriri zımnında bir tarafdan vakitlü vakitsiz 
Divân-ı hümâyûn kalemine vülûc ve hurûc etmek-
de olduklarına nazaran ve fi'l-asi kalemlerin işleri 
az olmak takribiyle umûr-ı mühimme tahrîr eden 
ketebenin mahalli başka, müstemenân defterleri 
isti'mâline memur olanlar ile maslahatluya dâir 
fermân yazan ketebenin mahalli başka olmayub 
mâ-takaddemden berû cümlesi kebîrce bir oda 
şeklinde olan kalemde mahlüt olarak ikâmet ede-
gelmiş olduklarına binâen o misillü kalem odasın­
da zarûrî tahrîri lâzım gelen mevâdd her ne kadar 
umûr-ı mektümeden olmasa dahi kaleme mesâlih-
i mahsûsaları münâsebetiyle âmed-şüd eden 
bigânelerden ketmi vâcib olduğu zâhir ve haneden 
tercümânân ve kapu çukadarlan ve taşralu erbâb-ı 
mesâllh vesâir isticlâb-ı havadis dâ'iyesinde olan 
eşhâs-ı muhtelifenin bir vesile ile umûr-ı mühim­
me tahrîr olunan mahalle âmed-şüdleri bcr-
muktezâ-yı vakt ü hâl bir vechle caiz olmayub bu 
hususun bir hüsn-i sûrete ifrâgı farz mertebesinde 
idügi bedihî ve bâhir olmakdan naşi bu sûretde ka­
lem-i merkûmun mühimme-nüvis ketebesinc baş­
kaca bir mahal tahsisiyle yanlarına ecnebi gidüb 
gelmemek ve müstemcn dcfâtiri isti'mâline me­
mur olanlar ile erbâb-ı mcsâlih kâğıdı yazan sair 
küttâb ve şâkirdân dahi başka bir mahalde olmak 
ve fî-mâba'ad olur olmaz adamlara şâkirdlik ru'üsu 
i'tâsına müsâ'ade olunmamak üzere kalem odası 
iki sınıfa taksim ve kalemin bir tarafı bölünüb nıü-
ceddcden dıvar inşâsı ve kapu vaz'ıyla oldukça bir 
oda şekline konulmakla mı olur yoksa kalemin ci­
varında müstakilen umûr-ı mühimme tahrir eden 
ketebe içün ahar bir münâsib oda mı tanzim buyu-
rulur hâsılı mühimme-nüvis ketebeye müstakil bir 
oda tahsis ve buna müteferri' sair husüsât-ı muktc-
ziye etrâfiyle taht-ı rabıta ve nizâma idhâ! ve 

zamân-ı devletlerinde kalem-i merkûmun ihyâsı 
esbabı istihsâl olunduğu hâlde bir eser-i celîl olaca­
ğında katan istibâh olmadığı ve kalem-i mezbûr ile 
Bâb-ı alîde olan aklâm-ı sâirenin nizâm ve râbıtası 
hususuna irâde-i 'aliyye-i âsafâneleri mâhir ve mu-
hâfaza-i esrâra kemâliyle dikkati zâhir ve vaktiyle 
hidemât-ı 'aliyye ve mehâm-ı seniyyede istihdâma 
yarayacağı nâsiye-i hâlinden nümâyân ve bahir 
olanlardan olmak ve kimse ile ülfet etmemek 
usûl-i lâzimesinden olmak cihetiyle fi'l-asi mahall-i 
aharda gereği gibi tahsil-i 'ilm ve marifet ve te'lif-i 
revâbıt-ı inşâya kesb-i mümâreset etmiş ve etvâr 
ve mişvârı bilinmiş olanlar ve bazen dahi vezir ve 
kibârzâdelerden sâhib-i isti'dâd ve zekâvet ve zî-
liyâkat ve ehliyyet ve emânet bulunanlar memur 
olageldigi ve anlar dahi ba'de'd-devâm az vakitde 
tahrîrât-ı Devlet-i aliyyeye lâyık ta'birât ve şân-ı 
Saltanat-ı seniyyeye muvafık ibârâta kesb-i maha­
ret ve hıfz-ı mektûmâtda metanet ve her biri tahrî-
rât-ı mühimme ve mesâlih-i müdekkıkada istih-
dâmları cihetiyle rümûz-ı ahvâi-i alem ve künûz-ı 
hâfâyâ-yı ehemme tahsîl-i vukûf ve mümâreset ey-
liyerek içlerinden şimdiye dek nice zevât-ı kirâm 
zuhuriyle merâtib-i celîle-i Devlet-i âliyyeyi kesb et­
miş olduğu bedihîyâtdan ve kalem-i mezkûra me­
muriyet ve istidâmm bu vechle su'ûbet ve mem-
nû'iyyetinden kat'-ı nazar oda-yı mezkûrun dahi 
'adem-i tahammülü takribiyle tahrîrât-ı mühimme­
de istihdâma kifâyet mikdârından ziyâde olması 
câiz olmadığı vâzıhâtdan iken bir müddetden berû 
hülefânın tekessürü hasebiyle oda-yı mezkûrda 
izdihâm ve vefretden nâşi ketb-i tahrırâtda kemâl-i 
'usretden başka ekser evkâtda kuuda mahal bu-
lunmayub ikişer sıra oturarak gelüb gitmekde ol­
duklarından mesâlihin rü'yeti ve içlerinden erbâb-ı 
isti'dâd ve dirâyet ve eshâb-ı ketm ve dikkatin 
tefrik ve istihdamı mümkün olamadığından mesâ­
lih-i mühimme ve mehâm-ı mektûme bi'z-zât çâ-
kerlerine mahsûs odada tahrîr etdirildigine binâen 
fî-mâba'ad usûl-i kadîmesine ircâ' içün nizâma 
irâde-i kâtı'a müteallik olmagla hüsn-i râbıtası 
zîrde beyân olunur. 

Hülefâ-i mezkûrenin ber-vech-i muharrer kes­
ret ve zihâmı takrîbiyle el-hâletü-hâzihi tesvîd ve 
hülâsa ve tebyizde istihdam olunanların devâmiyle 
odanın tamammülüne göre bir sıradan ziyâde otu-
rulmamak üzere nizâmı ve ba'dezîn kalem-i mez­
kûra memûriyet maddesinin dahi men'i hususunun 
rabıtası derece-i vücûbda olub mevcud olan kibâr 
ve kişi-zâde vesâir kesb-i hüner içün memûriyet ile 
emel ittihâz etmiş müsta'idînin kesb-i hüner ve 
marifet ve ketm-i esrarda terbiyelerini müstelzim 
olacak ve fî-mâba'ad kalemin rabt-ı şirâze-i nizâ­
mına halel terettüb etdirmiyecek vechle def'-i izdi­
hâm sûretine teşebbüs ve ibtidâr olunmak müte-
bâdır-ı hâtır-ı çâkerânem olmağla bu sûretde mec-
mû' hülefâ sebt-i defter birle içlerinden târik olan 
ve ba'zen maha!l-i sâirede emrâd-ı evkât etmesi ci­
hetiyle fî-mâba'ad devamı münâsib olmayanlar 
ihrâc ve pusulası tahrîr ve mâ'adâsının esâmisi 

ceridede olmak üzere mahsûs bir kıt'a mücelled 
deftere terkîm ve tasdîr olunub ba'dezîn iki sıra 
oturulmak bi'l-küUiyye men' ve ol-vechlc zihâm 
def'-i birle el-hâletü hâzihi müstahdem olanlar 
müdâvemet ederek bir sıra oturub henüz çalış-
makda olan kibâr-zâde ve erbâb-ı isti'dâd dahi 
odanın tahammülüne göre bir sırayı tecâvüz etme­
mek üzere memûriyetieri târihine nazaran eskili 
ve yenili oturmak ve birisi kendüye kıdemi olan di­
ğerine takaddüm etmemek ve bunlar sabahlarda 
evvelce geldikleri halde dahi müstahdeminin ku'ûd 
edegeldikleri yerlerini yukaru tecâvüz e tmeyüb 
memuriyetleri vaktine göre iktizâ eden mahalleri­
ne ku'ûd eylemek üzere tanzîm ile Başhalifc bulu­
nan bu râbıtaya beher yevm dikkat ederek hilâfına 
bir gûnâ hareket vukû' bulur ise irâde-i seniyye 
muktezâsı üzere men' ve sarahaten tenbîh ve tef­
him eylemesi ve mevâdd-ı Devlet-i 'aliyyenin ziyâ­
de mektûm ve esrârından olan madde kâide-i 
kadîme üzere Mektûbl kullan odasında tahrîr etdi-
rilmesi ve taraf-ı hazret-i Pâdişâhı ve cânib-i veliy-
yü'n-ni'amîden hülefâ kullarına mu'ayyen 'atiyye ve 
mevkûf ve ta'yin münhal oldukda mukaddemleri 
misillü rica ve iltimas ile nâ-müstahaka verilmeyüb 
müstahdeminin işbu kalem ma'âşmdan şimdiye 
kadar hisse-yâb olamıyanlarına i'tâ ve ahakk ve 
eiyâk olanlara taksim ve ilâve ve hâl ve şanlarına 
göre ma'âşlanna zam ve izâfe kılınarak terfîh-i 
hâllerine i'tinâ olunması ve fî'l-asi hülefâ-ı mektûbl, 
âmedî odası misillü birkaç neferden 'ibaret olma-
yub, otuz kırk sene mukaddem onbeş yirmi nefer­
den 'ibâret ise dahi el-hâletü hâzihi vefreti mesâlih 
ve kesret-i şevâgil takribiyle işe yarar hülefânın 
mukaddemlerde olan mikdardan ziyâdeli§i vâci-
bâtdan idügi ecilden odanın t ahammülüne ve 
umûr-ı mühimmede istihdâma nazaran otuz nefer 
hülefâ rütbe-i kifâyede olmağla bundan sonra otu­
za inhisânna dikkat olunarak 'inâyât-ı Saltanat-ı 
seniyyeden olageldigi vechle birisi mansab ve rüt­
beye nâil olub odadan çıkar ve gerek şâir cihetle 
terk eyler ise dahi el-yevm mevcudların 'adedi otu­
za gelince(ye) kadar yerine âharını veçhen mine'l-
vücûh alınmayub cümle hülefâ otuza münhasır ol-
dukdan sonra işbu otuzdan bir neferi çıkub yerine 
terbiye görmüş edib ve ketûm ve müstakim birisi­
nin memûriyeti iktizâsında erbâb-ı ma'ârifden ve 
kişi-zâdelerden birinin yine otuz 'adedi tekmîliyçün 
memur kılınması irâde olundukda evvelâ Mektûbl 
ve Başhalife bulunan kulları ol kimesnenin kesret-i 
ahbâb ve ülfete me'lûfiyeti ve ketm ve istikâmeti 
var mıdır yok mudur gereği gibi taharri edüb 
ketûm ve mücerrebü'l-etvâr ve müstakim ve kâr-
güzâr olduğunu ve sâhib-i ülfet olmadığını tahkik 
eder ise getürdüb bir müsvedde inşâ eylemesini 
tenbîh ile tesvîd ve tebyîz etdirüb ba'dehu ibraz ey­
lediği hüner-i kitabetini Re'is-i vakt bulunan zevât-ı 
kirâm hazerâtma irâ'e ve hâlini dahi 'alâ vechi's-
sıhha ifâde birle ol tarafda dahi yapdıgı müsvedde­
nin 'ibârât ve isti'âratmdan ma'âni ve dekâyıkı su'âl 
ve tedkîk ve kabiliyet ve istihkâkı tecrübe ve tahkîk 
olunduktan sonra üzerine kendü kalemleriyle 

'şâyeste-i memûriyet' olduğunu işaret ile Makânn-ı 
sadâret-i 'uzmâya takdim olunub hüner ve marifeti 
cânib-i cenâb-ı veliyyü'n-ni'amîden dahi istihsân 
buyurulur ise Rikâb-ı mu'allâ-yı elkâb-ı hazret-i 
cihândâriye 'arz ve istizan ve ruhsatı hâvî mübarek 
hatt-ı hümâyûn- ı şevket makrûn keşide ve 
ihsâniyle memur buyurulub yine otuz 'adedi itmam 
kılınması, vel-hâsıl bu tertib üzere hülefânm 'adedi 
otuza münhasır olmadıkça velev erbâb-ı hüner ve 
inşâ ve eshâb-ı sedâd ve zekâdan olsun iltimas ve 
ricâ ve mürâ'ât ve 'adem-i ısgâ ile vakten mine'l-
evkât ve sebeben minel-esbâb bir kimesne memur 
kılınmaması ve Mektûbî hülefâsından olanların 
öteden berü taşra â'yânları ve derebeyleri ve belki 
şâir ehâd-ı nâs ile münâsebet ve çokluk ülfeti ol­
mamak farîza-i hâliyeden ve el-hâletü hazihi bu 
dakikalarda ri'âyet olunmada ise dahi ba'zen hatır 
ve gönüle ri'âyet ve mecbüriyet suretleri tecviz 
olunmamak içün revâbıt-ı kaviyyeye bend olunma­
sı muktezâ-yı maslahatdan olmagla bâlâda beyân 
olunduğu üzere hülefânın otuza iblâğı, iktizâsında 
alınacaklar her ne kadar ma'rifetlü ve hüner-mend 
olsa dahi taşra a'yânlanna ve o makalelere havâ-
dis neşrine cür'et eder mütea'llikâtları kabilinden 
olmayub böylece tecrübe ve imtihan ve ehliyeti 
cezm ve îkân ile hatt-ı hümâyün-ı 'inâyet-makrün 
keşide buyurulmadıkça kimesnenin memûriyeti 
vâki' olmaması hususlarına dâima ri'âyet olunub 
hilâfı hareket o lunmamas ı ve ilhâk olunacak 
hülefâ da Mektûbî ve Başhalife olanların dahi 
kat'ân istishâbı olmayub evsâf-ı meşrûta-i merkû-
me ile muttasıf olmadıkça kendülere olan ricâ ve 
tatylb-i hâtıra mebnl kimesnenin memüriyetini 
iltizâma cesâret eylememeleri ve öteden berü 
mer'I olduğu üzere el-hâletü hâzihi kalem-i 
mezkûrda serâir-i Devlet-i 'aliyyenin ketmine gayet 
ihtimâm ve cüzi ve külli esrar mücerreb ve mu'te-
med olan çend nefer bendelerine tahrir etdirilerek 
âhar müstahdem olanların vukûfundan dahi ke-
mâl-i tahazzür ittikâ'-i tâm olunmakda olub mah-
rem-i esrâr olanlardan dahi birisi yazdığını diğeri­
ne ifâde mugâyir-i kâ'ide olmagla kâ'ide-i mezkû-
reye ri'âyet ve bundan böyle dahi Başhalife bulu­
nanlar devâm edenlerin hâl ve şânlanna bi'z-zât 
nezâret ve kltâbet ve liyâkat ve emânetlerine dik­
kat ederek içlerinden kesret-i ülfet ve muhâfaza-i 
esrârda lâübâliyâne harekete meyi ederi olur ise 
te'kld ve tenblh ile mütenebbih olmadıkı sûretde 
ta'alluk etmiş olduğu ecilden Divân-ı hümâyûn ka­
lemi hakkında bundan böyle ri'âyeti lâzım gelen 
nizâmın ilâ-mâşâllahu-te'âlâ mer'î ve düstûrü'l-
'amel tutulmasına ve bir vakitde hilâfı harekete 
cevaz ve ruhsat gösterilmemesine dâima dikkat ve 
nezâret olunmak babında zîrde mastûr şerâit izâh 
ve te'kld olunarak çâkerierine hitaben beyaz üzeri­
ne fermân-ı 'âli tasdlr ve mazmûnı cümleye i'lân ve 
işâ'at ve kaleme kayd ve sebt ile ba'de'l-yevm içle­
rinden hilâf-ı ferman hareket ve menâfi'-i resm-i 
istikâmet ser-mû nâ-matbû' vaz'ına cesâret edenler 
veçhen mine'l-vücûh bir vakitde himâyet olunma-
yub kalemden tard ve tebld ve cürmüne göre 

te'dib olunmalarıyçün o misillülerin keyfiyetleri 
agrâzdan ârl ve hilâfdan beri olarak ihbâr ve inhâ 
olunmak husûsları dere ve tastir buyurulmak bâ-
bında emr ü fermân hazret-i men lehü'l-emrindir. 

Divân-ı hümâyûn kaleminin müceddeden bir 
nizâm ve râbıta tahtına idhâli husûsuna irâde-i 
"aüyye ta'alluk edüb el hâletü hâzihi Divân ve Ru'ûs 
ve Kise taraflarında şâkirdânın gâyetü'l-gâye kes­
reti ve ziyâde müzâhemeleri takribiyle mühimme-
nüvis ketebe umûr-ı mühimme tahririnde giriftâr-ı 
su'ûbet ve mübtelâ-yı meşakkat oldukları ve mat-
lûb olan nizâmın devâm ve istikrârı bir müddet 
şâkirdlik ru'ûsu verilmemesine tevakkuf eylediği 
âşikâr ve müddet-i muayyene hitâmında ru'ûs-ı 
hümâyûn verileceklere dahi bir had tayini lâzım 
geldiği bedldâr olmak hasebiyle işbu nizâm 
târihinden iki sene hitâmına dek Divân ve Ru'ûs 
ve Kise taraflarına şâkirdlik istid'âsında olanların 
'arzuhâlleri bâlâsına şurût-ı nizâm su'âl buyurulub 
kaydı kalemden derkenâr ve müddet-i mezkûre 
zarfında ru'ûs-ı hümâyûn i'tâsma müsâ'ade oluna-
mıyacagı ifâde ve iş'âr olunmak ve târih-i nizâm­
dan iki sene tekmilinde dahi kâtib-zâdelerden 
mâ'adâsma da on iki neferden ziyâdesine müsâ'a­
de olunmamak üzere fakat ayda bir nefer şâkird 
alınmak ve senede ahnacak oniki neferin altısı 
Divân-ı hümâyûn ve üçer neferi dahi Ru'us ve Ki­
se taraflarına verilmek ve bunların dahi hâl ve 
etvân ve derece-i isti'dâd ve istihkâkı kemâyenba^i 
bilinerek vasat sinni tecâvüz edenlerin ve kaleme 
çıkarhgı a^râz-ı faside icrâsı dâ'iyesine mebnl ol­
ması maznûn olanların ve 'ale'l-husûs taşra kazalar 
â'yânları ve ba'zı kapu kethüdalarının fi'l-asi 
kitâbetleri hidmetinde müstahdem olub ba'dehû 
kaleme şâkird olmak isteyenlerin velev ma'rifeti ol­
sun bir vechle ricâ ve şefâ'at ve hatır ve gönüle 
ri'âyet ile bir vakitde kaleme idhalleri tecviz olun­
mamak ve dâima işbu nizâm dahi ru'ûs istid'â 
edenlerin 'arzuhallerine su'âl ve derkenâr etdirile­
rek kaleme idhâl olunacak adamın ana göre hâl 
ve şânı etrâfiyle tedkik ve tashih olunmak ve 
fîmâba'ad Divân-ı hümâyûn kaleminin mühimme-
nüvis ketebesi içün başkaca bir mahal tanzîmiyle 
yanlarına ecnebi makûlelerinin duhul ve hurucu 
külliyyen memnû' olmak şartiyle cl'ân Divân kale­
minde mevcud ve müstahdem olan küttâbın hoş-
nüvis ve mücerrebü'l-etvâr ve mu'temed ve 
sadâkatkârlanndan işe yarar şimdilik onbeş nefer 
mikdarı umûr-ı mühimme tahrîrine tahsis ve 
ba'dehû şâkirdânın dahi içlerinden umûr-ı mühim­
me tahririne isti'dâd ve liyâkati bi't-tecrübc zahir 
olanlardan tedrîc ile bir ikişer neferi zikr olunan 
mühimme-nüvis ketebenin sâkin olacakları odaya 
idhâl olunarak nihayet cümlesi otuz neferi tecâvüz 
etmemek ve bu vechle umûr-ı mühimme tahririne 
tahsis olunan ketebe maslahatlu kâğıdı yazmayub 
işleri leyi ü nehâr umûr-ı mühimme tahrîrinden 
'ibaret olacağına binâen Divân-ı hümâyûn kalemi­
ne merbût olan ze'âmet ve t imârlardan hâl vukü' 
buldukça bâ-hâtt-ı hümâyûn-ı şcvket-makrijn veri-

len nizâm şurûtuna tatbîk ve o makûleler şâire 
takdîm olunarak her biri hidmet ve istihkâkına gö­
re münâsib nân-pâre ile tatyîb ve fikr-i ma'âşdan 
vareste olacak derecede istihsâi-i esbâb-ı refâhian 
hususuna dâima ikdîm ve nezâret olunmak ve işbu 
nizâm Divân-ı hümâyûn kalemine kayd ve sebt ve 
ketebenin cümlesine i'lân ve işâ'at ve bundan böy­
le mevcud olan küttâb ve şâkirdânın etvâr ve ef al 
ve harekâtına dâima ihâle-i enzâr-ı basîret ve ser-
mû hilafı vaz' ve tavra cesaret ve münâfi'-i resm-i 
istikâmet hareket edenleri ve kâtib dimege lâyık 
olmayub rüsûm-ı kitâbeti derk ve izandan gâfil ve 
terbiyeleri nâ-kâbil olanları kalemden tard ve 
teblde ve hilâfı(nı) vaz'dan cümlesini men' ve tah-
zîre müsâra'at ve ta'tîl günlerinde ve eyyâm-ı 
sâirede ketebenin tertibleri üzere kaleme gelüb 
zâbitân "avdet etmedikçe gitmemelerini gereği gibi 
nizâma rabt ve umûr-ı lâzimesinde bulunmayub 
zâbitâna 'adem-i itâ'at eder olur ise o makûlenin 
lâzım gelen te'dîbi icrâ olunmak içün keyfiyetlerini 
hakikati üzere ihbar ve inhaya mübâderet ve ser-
mû kusûr ve rehavet vukû'undan begâyet tehâşi ve 
mücânebet olunmak mazmunları vesâir irâde bu-
yurulan tenbîhat dere ile kullarına hitaben fermân-
1 'âlî ısdân menût-ı re'y-i 'âlîleri olmagla ol-bâbda 
ve ve her hâlde emr ü ferman devletlû Sultanım 
hazretlerinindir. 

(üstte yatık yazı): Mucibince tanzîmine irâde-i 
seniyye müte'allık olmagla şerâit-i şâire ke-
mâkân icrâ olunmak üzere işbu takrîr nizâm-
1 mezkûra zeyl olunub Ru'ûs-ı hümâyûna 'ilm 
ü haberi verilmek içün 19 R(ebîü'l-âhır) se-
ne(l) 216 tarihiyle müverrah sâdır olan mu-
sahhah fermân-ı 'âlîye imtisâlen işbu mahalle 
sebt ve kayd olunub Ru'ûs-ı hümâyûn tarafı­
na 'ilm ü haberi verildi. 

Divân-ı hümâyûn Ru'ûs ve Kise taraflarında 
şâkirdânın kesreti olmak hasebiyle târih-i nizâm 
olan onbir senesi şâ'bânı gurresinden iki sene 
hitâmına dek Divân ve Ru'ûs ve Kise taraflarına 
şâkirdlik ru'ûsu verilmemek ve târih-i nizâmdan iki 
sene tekmilinde dahi kâtib-zâdelerden mâ'adâsına 
da oniki neferden ziyâdeye müsâ'ade olunmamak 
fakat ayda bir nefer şâkird alınmak ve senede alı­
nacak oniki neferin altısı Divân-ı hümâyûn ve üçe­
ri dahi Ru'ûs ve Kise taraflarına verilmek husûsu 
ve şerâit-i sâireyi hâvi târih-i merkumda bâ-hatt-ı 
hümâyûn verilen nizâm şurûtu üzere eğerçi sene­
de on iki nefer şâkird alınub ancak sefer takribiyle 
umûr-ı mühimmenin kesreti olmak mülâsebesiyle 
oniki nefer kadar kifâyeden dûn olmakla el-hâletü 
hâzihi i'lâm olunub ru'ûsları tahrîr olunmak üzere 
der-dest olan 'arzuhallerin ru'ûsları tahrîr ve 
eshâbma i'tâ etdirilmek ve ba'de-zîn târih-i 
merkûmdan i'tibâr ile mârü'z-zikr oniki nefer üzeri­
ne oniki nefer dahi zammiyle yirmi dört nefere 
iblâğ olunub ber-mûcib-i nizâm her mâh ikişer ne­
fer şâkird alınmak ve alınacak yirmi dört neferin 
oniki neferi Divânı-ı hümâyûna ve altışar neferi 
Ru'ûs ve Kise taraflarına verilmek husûsu nizâm-ı 

mezkûra zeyl olunub Ru'ûs-ı hümâyûn tarafına 'ilm 
ü haberi i'tâ buyurulmak bâbmda emr ü ferman 
hazret-i men-lehü'l-emrindir 

(Üstte yatık yazı): Mektûbcumuz efendi 
Kalemin nizâmına dâir işbu lâyiha takririmiz 
ile Rikâb-ı hazret-i cihândârîye arz olunduk-
da mucibince tanzim olunması ve taraf ve 
ta'alluk-ı mürâ'at olunmayub erbâb-ı isti'dâd 
erişdirilmesi mazmûnunda takrîrimiz bâlâsı­
na hatt-ı hümâyûn-ı şevket-makrûn sâdır 
olub işbu lâyiha mazmûnı bi-'ibâretihi ilâ-mâ-
şâallahu te'âlâ düstûrü'l-'amel tutularak şeraiti 
icrâ olunmak içün Divân-ı hümâyûn kalemi­
ne kayd olunmagla siz dahi kaleme kayd ve 
kalem odasında hıfz edüb her bir şartı 'alc'd-
devâm icrâ ederek mûcib ve muktezâsiyla 
'amel ve hareket ve hilâfını tecvizden ve 
hâtır ve gönüle ri'âyetden tehâşi eyliyesüz 
deyü fî gurre-i Ş(a'bân) sene (1)211 

Devlet-i 'aliyye-i ebediyyü'd-devâmın umûr-ı 
mülkiyye ve mesâlih-i nizâmiye ve husûsât-ı mü-
himmesine dâir ve düvele müte'allık Makam-ı 
sadâret-i 'uzmâdan tastîri iktizâ eden mevâdd-ı 
'azîmeye mütedair kâffe-i tahrîrât ve evâmir-ve 
âmme-i hafâyâ ve serâiri Mektûbî-i hazret-i sadâ-
ret-penâhî odasına gelüb ânda tahrîr ve rü'yet 
olunduğuna binâen kalem-i mezbûr mevki'-i esrâr 
olmak hasebiyle müdâvim olan hülefâ kulları dahi 
fenn-i inşâ ve kitâbetde.. derhâl kalemden def ey­
lemesi ve işbu nizâmın karar ve devâmıyla mahall-
i serâir olan kalem-i mezkûrun vikâye-i ragbetiy-
çün Mektûbî olanlar dahi herbâr nezâret ve tenbîh 
ve te'kîde dikkat etmesi ve işbu nizâm Divân-ı 
hümâyûn kalemine ba'de'l-kayd Mektûbî odası 
ceridesinde hülefânın esâmîsi zirîne bi-'ibâretihâ 
ketb ve tahrîr olunub bir kise derûnunda mahtû-
men kalemde Serhalifelerin yanlarında hıfz birie 
minvâl-i merkûm üzere otuz 'adede ba'de'l-inhisâr 
birisi çıkub yerine hâricden birinin memuriyeti 
lüzumunda veyâhûd mevâdd-ı sâiresinde iktizâ 
eden şurût-ı nizâmiye Divân kaleminden ve cerî-
de-i mezkûreden derkenar ve evliyâ-i umûr haze-
râtına irâ'e olunarak mucibince 'amel ve hareket 
olunması lâzimeden idügi ve mizâc-ı asra nazaran 
her maddede hulûl eden mefâsidin tenkîhi zama­
na muhtâc idügi bi't-tecrübe ma'lûm olan hâlâtdan 
ve işbu şerâit-i nizâm dahi mücerred iktizâ-yı vakte 
tevfîk olunmuş keyfiyâtdan olduğu ma'lûm-ı dev­
letleri buyuruldukda nezd-i ferd-i veliyyü'n-ni'amîle-
rinde bu vechle tanzîmi mi re'y buyurulur yohsa 
âhar vechle rabt-ı şerâite irâde-i seniyyeleri mi 
ta'alluk eder el-hâsıl ne vechle emr ve irâde buyu­
rulur ise âna tevfîk ile çâkerlerine hitâben vesâyâ-
yı lâzime derciyle fermân-ı 'âlîleri sudûru iktizâ 
eder her hâlde emr ü fermân hazret-i men lehü'l-
emrindir."^ 

3. Başbakanlık Osmanlı Arşivi, Divân-ı Hümâyûn 
kalemi belgelerinden. 

